
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী






ঊষার রক্ত মেঘের মতন
 আমার দীপ্ত সরমখানি।

ও আহুতি তুমি নিয়াে না নিয়ে না
 হে মাের অনল, তপের নিধি,

আমি হ'য়ে ছাই তােমারে লুকাই
 এমন ক্ষমতা দিল না বিধি।

ধিক রমণীরে ধিক্ শতবার,
 হতলাজ বিধি তােমারে ধিক।

রমণীজাতির ধিক্কার গানে
 ধ্বনিয়া উঠিল সকল দিক্।

ব্যাকুল সরমে অসহ ব্যথায়
 লুটায়ে ছিন্নালতিকাসমা

কহিনু তাপসে—পুণ্যচরিত,
 পাতকিনীদের করিয়াে ক্ষমা।

আমারে ক্ষমিয়ো, আমারে ক্ষমিয়াে,
 আমারে ক্ষমিয়াে করুণানিধি।—

হরিণীর মত ছুটে চলে’ এনু
 সরমের শর মর্ম্মে বিঁধি।

কাঁদিয়া কহিনু কাতরকণ্ঠে
 আমারে ক্ষমিয়াে পুণ্যরাশি।—

চপলভঙ্গে লুটায়ে রঙ্গে
 পিশাচীরা পিছে উঠিল হাসি।

